ԱՄՓՈՓԱԹԵՐԹ

Հայաստանի Հանրապետության կառավարության 2018 թվականի հոկտեմբերի 18-ի N 1174-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի
	1. Արդարադատության նախարարություն
	04.04.2024թ.

	
	N //13251-2024

	1. Նախագծով Նախատեսվում է, որ Հայտարարվող զինվորական վարժանքների կամ զորավարժությունների կազմակերպման նախապատրաստական աշխատանքների շրջանակներում զինվորական կոմիսարիատը զինվորական հաշվառման տվյալներն ստուգելու և բուժհետազոտում անցկացնելու նպատակով պահեստազորայինին ծանուցելու է նաև զինվորական կոմիսարիատ ներկայանալու համար (Նախագծի N 1 ձև), որի հիման վրա զինվորական կոմիսարիատ ներկայացած պահեստազորայինը սահմանված կարգով անցնելու է բուժհետազոտում և դրա արդյունքներով անցկացվող միջոցառմանը ներգրավվելու ենթակա ճանաչվելու դեպքում Հայաստանի Հանրապետության կառավարության 2018 թվականի հոկտեմբերի 18-ի N 1174-Ն որոշման N 3 ձևի համաձայն տրված ծանուցման հիման վրա ուղարկվելու է միջոցառման անցկացման զորամաս` Հայաստանի Հանրապետության պաշտպանության նախարարության ուժերով և միջոցներով:

Նախագծին կից ներկայացված հիմնավորման մեջ նշված է հետևյալը.

«ՀՀ կառավարության 18.10.2018թ. N 1174-Ն որոշմամբ (այսուհետ՝ որոշում) սահմանված պահեստազորային պատրաստության միջոցառումների կազմակերպման շրջանակներում վարժական հավաքների կամ զինվորական վարժանքների կամ զորավարժությունների կանչվող քաղաքացիներին իրենց զինվորական հաշվառման վայրի մարմին ներկայանալու վերաբերյալ ծանուցումների տրման գործընթացում առաջ են եկել խնդիրներ, որոնք կապված են որոշմամբ նախատեսված ծանուցումների ձևերի բովանդակության հետ, քանի որ փաստացի դրանք պարունակում են բացառապես համապատասխան միջոցառման անցկացման վայր ուղարկելու նպատակով զինվորական կոմիսարիատ ներկայանալու պահանջ, սակայն մինչ այդ անհրաժեշտ է լինում միջոցառման կազմակերպման նախապատրաստական աշխատանքների շրջանակներում քաղաքացիներին հրավիրել զինվորական կոմիսարիատ՝ նրանց զինվորական հաշվառման տվյալները հստակեցնելու և բուժհետազոտում իրականացնելու համար, որի արդյունքում համապատասխան բովանդակությամբ ծանուցման բացակայությունը քաղաքացիների կողմից հանգեցնում է զինվորական կոմիսարիատ չներկայանալու ոչ իրավաչափ գործողությունների, ինչն էլ հետագայում ազդեցություն է ունենում նման քաղաքացիների կողմից օրենքով սահմանված պարտականության չկատարման գնահատման վրա՝ քրեական կամ վարչական պատասխանատվության կիրառման շրջանակներում: Այդ նպատակով, անհրաժեշտություն է առաջացել սահմանել համապատասխան միջոցառման կազմակերպման նախապատրաստական աշխատանքների շրջանակներում զինվորական հաշվառման տվյալները հստակեցնելու և բուժհետազոտում իրականացնելու համար քաղաքացուն զինվորական կոմիսարիատ կանչելու ծանուցման ձևերը»:

Այս առումով հարկ ենք համարում նշել, որ Վարչական իրավախախտումների վերաբերյալ ՀՀ օրենսգիրքի 213.1-րդ հոդվածով պատասխանատվություն է նախատեսված պահեստազորում հաշվառված զինապարտ քաղաքացու կողմից օրենքով սահմանված կարգով հայտարարված զինվորական վարժանքներից կամ զորավարժություններից խուսափելու համար, որը կատարվել է զինվորական կոմիսարիատի կողմից տրված ծանուցագրում նշված ժամկետում առանց հարգելի պատճառների զինվորական կոմիսարիատ կամ զինվորական վարժանքների կամ զորավարժությունների անցկացման վայր չներկայանալու ձևով, իսկ ՀՀ քրեական օրենսգրքի 462-րդ հոդվածով պատասխանատվություն է նախատեսված անցկացվող վարժական հավաքից խուսափելու համար, այդ վարժական հավաքից ազատվելու՝ օրենսդրությամբ սահմանված հիմքերի բացակայության դեպքում:

Անդրադառնալով իրավական որոշակիության սահմանադրական սկզբունքին իրավական ակտերի համապատասխանության հարցին՝ Հայաստանի Հանրապետության Սահմանադրական դատարանը, 2006 թվականի ապրիլի 18-ի ՍԴՈ–630 որոշմամբ, արձանագրել է. 

«(…) Տվյալ օրենքը պետք է համապատասխանի նաև Մարդու իրավունքների Եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը։


Միաժամանակ ցանկանում ենք նշել, որ ՀՀ Սահմանադրական դատարանը «օրենք» ասելիս ի նկատի է ունեցել ոչ միայն նորմատիվ իրավական ակտերի տեսակ հանդիսացող օրենքները, այլ ցանկացած իրավական ակտ, այդ թվում նաև՝ իրավական ակտերի տեսակ հանդիսացող ենթաօրենսդրական նորմատիվ իրավական ակտերը:

Վերոնշյալի համատեքստում գտնում ենք, որ Նախագիծն և Նախագծին կից ներկայացված հիմնավորումը ունի լրացուցիչ քննարկման և հստակեցման կարիք, քանի որ թե՛ Նախագծից և թե՛ Նախագծին կից ներկայաված հիմնավորումից պարզ չի դառնում, թե արդյոք անձը ենթակա է վերոնշյալ հոդվածներով նախատեսված վարչական կամ քրեական պատասխանատվության, եթե հայտարարվող զինվորական վարժանքների կամ զորավարժությունների կազմակերպման նախապատրաստական աշխատանքների շրջանակներում զինվորական կոմիսարիատը զինվորական հաշվառման տվյալներն ստուգելու և բուժհետազոտում անցկացնելու նպատակով պահեստազորայինին ծանուցել է զինվորական կոմիսարիատ ներկայանալու համար, սակայն տվյալ պահեստազորայինը չի ներկայացել համապատասխան կոմիսարիատ, քանի որ հակառակ պարագայում Նախագծով նախատեսվող կարգավորումները չեն կարող հանգեցնել քաղաքացիների կողմից զինվորական կոմիսարիատ չներկայանալու ոչ իրավաչափ գործողությունների կանխմանը:

Միաժամանակ հարկ ենք համարում նշել, որ Նախագծով նախատեսված կարգավորումներից պարզ չի դառնում նաև, թե արդյոք վերոնշյալ ծանուցագիրը ուղարկվելու է Հայաստանի Հանրապետության կառավարության 2018 թվականի հոկտեմբերի 18-ի N 1174-Ն որոշման հավելվածի 30-րդ կետով նախատեսված ծանուցագիր N 3 ձևի նույն ընթացակարգով, թե՝ ոչ:


Հիմք ընդունելով վերոգրյալը՝ անհրաժեշտ է Նախագիծն դիտարկել իրավական որոշակիության սահմանադրական սկզբունքի լույսի ներքո և խմբագրել վերը բարձրացված խնդիրների համատեքստում:
	Մասամբ է ընդունվել
Որոշման նախագծում փոփոխություններ կատարելու անհրաժեշտությունը բացակայում է, իսկ կից հիմնավորումը խմբագրվել է:
 Ինչ վերաբերում է պատասխանատվությանը, ապա վարժական հավաքից խուսափելու համար օրենքը սահմանել է քրեական, իսկ զինվորական վարժանքներից կամ զորավարժություններից խուսափելու համար` վարչական պատասխանատվություն:

Խնդիրն այն չէ, որ կոնկրետ ծանուցման պահանջները չկատարելու դեպքում զինապարտի համար միանգամից առաջանալու է համապատասխան պատասխանատվություն: Այն ծագելու է հայտարարված համապատասխան միջոցառման ավարտի դրությամբ պահեստազորայինի կողմից դրանից խուսափելու հիման վրա: Ինչպես նշվել է նախագծին կից հիմնավորման մեջ` խնդիրն այս պահին որոշման մեջ նշված ծանուցագրի բովանդակությունն է, որը ենթադրում է բացառապես արդեն իսկ համապատասխան միջոցառմանը կանչման ենթակա ճանաչված պահեստազորայինին կոնկրետ օրը կոնկրետ միջոցառմանը ներգրավելու նպատակով զինկոմիսարիատ կանչվելու ծանուցում, իսկ առաջարկվող ծանուցման նոր ձևերի նպատակն է ապահովել համապատասխան ուսումնասիրությունների կատարման համար զինկոմիսարիատ ներկայանալու վերաբերյալ տեղեկացումը:
Ընդունվել է
Նախագծի 1-ին կետի 2-րդ և 4-րդ ենթակետերում կատարվել են լրացումներ:

	2. Նախագծի 1-ին կետի 5-րդ ենթակետում առկա կամ ծառայողական բառերը անհրաժեշտ է փոխարինել և ծառայողական բառերով:
	Ընդունվել է


	2. Տարածքային կառավարման և ենթակառուցվածքների նախարարություն
	13.03.2024թ.

	
	ԳՍ/19/7856-2024

	Տեղեկացնում ենք Ձեզ, որ «Հայաստանի Հանրապետության կառավարության 2018 թվականի հոկտեմբերի 18-ի N 1174-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի և Երևանի քաղաքապետարանի հետ, որի վերաբերյալ առարկություններ և առաջարկություններ չկան։
Միաժամանակ հայտնում ենք, որ Նախագծի վերաբերյալ առաջարկություններ են ստացվել միայն ՀՀ Գեղարքունիքի և ՀՀ Սյունիքի մարզպետների աշխատակազմերից (կցվում է)։
	Ընդունվել է
Ընդունվել է ի գիտություն

	3. Սյունիքի մարզպետարան
	

	
	

	 Որոշման նախագծի 1-ին կետի 4-րդ ենթակետում, որոշման նախագծի Ձև N1.1, Ձև N3.1 ծանուցագրերի ու ստացականների, ինչպես նաև  ՀՀ կառավարության որոշման նախագծի հիմնավորման 2-րդ և 3-րդ կետերում «Զինվորական կոմիսարիատ» բառերը փոխարինել «ՀՀ ՊՆ զորակոչային և զորահավաքային համալրման ծառայության տարածքային ստորաբաժանում» բառերով: 
	Չի ընդունվել
ՀՀ կառավարության 19.10.2023թ. N 1825-Լ որոշման 2-րդ կետի 1-ին ենթակետի համաձայն զորակոչային և զորահավաքային համալրման ծառայությունը անվանափոխվել է հանրապետական զինվորական կոմիսարիատի:

	Որոշման նախագծի Ձև N1.1 և Ձև N3.1 ծանուցագրերում «ԶԻՆՎՈՐԱԿԱՆ ԿՈՄԻՍԱՐ» բառերը փոխարինել «ՍՏՈՐԱԲԱԺԱՆՄԱՆ ՂԵԿԱՎԱՐ» բառերով:
	Չի ընդունվել
ՀՀ կառավարության 19.10.2023թ. N 1825-Լ որոշման 2-րդ կետի 1-ին ենթակետի համաձայն զորակոչային և զորահավաքային համալրման ծառայությունը անվանափոխվել է հանրապետական զինվորական կոմիսարիատի:

	4. Գեղարքունիքի մարզպետարան
	

	
	

	Նախագծում առկա  « զինվորական կոմիսարիատ » բառերը փոխարինել  ՀՀ ՊՆ զորակոչային և զորահավաքային համալրման ծառայություն /ՀՀ ՊՆ Զ և  ԶՀԾ/ բառերով։ 
Նախագծի  վերաբերյալ  այլ  առարկություններ  և   առաջարկություններ  չունենք։
	Չի ընդունվել
ՀՀ կառավարության 19.10.2023թ. N 1825-Լ որոշման 2-րդ կետի 1-ին ենթակետի համաձայն զորակոչային և զորահավաքային համալրման ծառայությունը անվանափոխվել է հանրապետական զինվորական կոմիսարիատի:
Ընդունվել է

	5. Ներքին գործերի նախարարություն
	02.04.2024թ.

	
	N 43/6/45580-2024

	Դիտողություներ և առաջարկություններ չկան:
	Ընդունվել է

	6. Ֆինանսների նախարարություն
	15.03.2024թ.

	
	N 01/11-1/5515-2024

	Դիտողություներ և առաջարկություններ չկան:
	Ընդունվել է

	7. Ազգային անվտանգության ծառայություն
	12.03.2024թ.

	
	N 11/391

	Դիտողություներ և առաջարկություններ չկան:
	Ընդունվել է

	8. Քննչական կոմիտե
	11.03.2024թ.

	
	N 01/11/74306-24

	Դիտողություներ և առաջարկություններ չկան:
	Ընդունվել է

	9. Մարդու իրավունքների պաշտպան
	19.03.2024թ.

	
	N 01/13.3/1160-2024

	Դիտողություներ և առաջարկություններ չկան:
	Ընդունվել է

	10. Վարչապետի աշխատակազմի պետաիրավական վարչություն
	18.04.2024թ.

	
	N 02/10.9/14326-2024

	Նախագծի կապակցությամբ հարկ է նշել, որ եթե վերջինիս ընդունումը պայմանավորված է գործող որոշման կարգավորումները Կառավարության՝ 2024 թվականի ապրիլի 12-ի թիվ 491-Ա որոշմամբ հավանության արժանացած «Զինվորական ծառայության և զինծառայողի կարգավիճակի մասին» օրենքում լրացումներ և փոփոխություններ կատարելու մասին օրենքի նախագծի կարգավորումներին համապատասխանեցնելու անհրաժեշտությամբ և ուղղված է դրա կիրարկման ապահովմանը, ապա անհրաժեշտ է նկատի ունենալ, որ օրենքի նախագիծն ուղարկվել է Ազգային ժողով և դեռևս գտնվում է քննարկման փուլում։ Հետևաբար, այս համատեքստում կարգավորումների իրավաչափությունը համակարգային մոտեցմամբ հնարավոր կլինի գնահատել միայն համապատասխան օրենքի ընդունումից հետո՝ հետագայում Կառավարության որոշման և վերջնական տեսքով ընդունված օրենքի կարգավորումների միջև հնարավոր հակասություններից և տարընթերցումներից խուսափելու նպատակով։
	Ընդունվել է ի գիտություն
Որոշման նախագծի նպատակն է ապահովել վարժական հավաքի ընթացքում քաղաքացուն զինվորական կոմիսարիատ կանչելու և անմիջականորեն վարժական հավաքի վայր մեկնելու նպատակով տրվող ծանուցագրերի բովանդակային տարբերությունը: Նշված օրենքի նախագծի ընդունման կապակցությամբ իրոք անհրաժեշտ է լինելու դրանից բխող կարգավորումներ իրականացնել ՀՀ կառավարության 18.10.2018թ. N 1174-Ն որոշման մեջ, սակայն ներկայացված որոշման նախագծով առաջարկվող փոփոխությունների և լրացումների կատարումը, ի դեմս` ծանուցագրի նոր ձևի սահմանման, ուղղակիորեն նախատեսված չեն օրենքի նախագծով, որի կապակցությամբ ՀՀ Ազգային ժողովում օրենքի նախագծի որևէ փոփոխություններն ազդեցություն չեն ունենալու որոշման նախագծի դրույթների վրա: Բացի այդ, հաշվի առնելով ներկայումս ընթացող վարժական հավաքները, ինչպես նաև շրջանառության մեջ գտնվող` ս.թ. հունիսի 11-ից նոր վարժական հավաք հայտարարելու մասին ՀՀ կառավարության որոշման նախագիծը (գտնվում է Արդարադատության նախարարությունում), որոշակիորեն անհրաժեշտություն է ներկայացված որոշման նախագծի ընդունումը: 


